Ishlar boshqaruvchisi

Birlashma raisi rahbarligida ish olib boradi.

Viloyat birlashmasiga taalluqli xo'jalik ishlarini boshqaradi va mol-mulkning saqlanishiga javobgar. Birlashmaga tegishli mol-mulk, transport vositalari va boshqa moddiy boyliklarni asrab-avaylaydi, ehtiyot qilish va ulardan oqilona foydalanishga rahbarlik qiladi va ularning ustidan nazorat olib boradi.

Texnik xodimlar (qorovul, engil avtomobil haydovchilari, santexnik-elektrik, xizmat xonalar farroshlari) ishini muvofiqlashtirib boradi va ularning xizmat vazifalarini aniq belgilab beradi hamda ularning ishlari ustidan nazorat o'rnatadi.

Birlashma kengashiga qarashli avtomashinalar xizmatini uyushtiradi va muvofiqlashtirib boradi. Avtomashina haydovchilariga faqat ish kuni va belgilangan ish davri uchun yo'l varaqalari yozib beradi. Yo'l varaqalariga bosib o'tilgan yo'lni aniqlab, yo'l ko'rsatkich raqamlarini varaqada qayd etadi. Avtomashinalar uchun ehtiyot qism, yoqilg'i-moylash materiallaridan tejab-tergab sarflanishi ustidan nazorat o'rnatadi. Avtomashinalarga ehtiyoj tug'ilsa, buni haydovchilar bilan birgalikda aniqlaydi va birlashma raisiga bildirgi kiritadi.

Birlashma binosi, shu jumladan yordamchi binolar saqlanishining qoniqarli holatda bo'lishiga erishadi, binolar ichki qismining toza, ozoda saqlanishini ta'minlaydi va tevarak-atrofni obodonlashtirish bilan shug'ullanadi. Xo'jalik materiallaridan tejab-tergab foydalanish ustidan nazorat o'rnatadi. Ijarachilarning talablarini qondiradi. Zaruriyat tug'ilgan hollarda xo'jalik materiallari, anjom-ashyo va asbob-uskuna harid qilish lozim bo'lsa, bu to'g'rida birlashma raisiga bildirgi  kiritadi.

Viloyat birlashmasiga xizmat qiluvchi tashkilotlar (elektr energiyasi, issiqlik manbai, neftebaza va boshqalar) bilan doimiy muloqotda bo'ladi, hisob-kitob ishlarini bo'lim orqali amalga oshiradi, shartnomalar tuzishga erishadi va bu shartnomalarning bajarilishini nazorat qilib boradi.

